
1. Իրավական ակտի անհրաժեշտությունը (նպատակը)
«Լեռնային Ղարաբաղից բռնի տեղահանված ընտանիքներին մարդասիրական օգնության բաշխման կարգը հաստատելու մասին» ՀՀ կառավարության որոշման նախագծի ընդունումը պայմանավորված է 2023թ. սեպտեմբերի 19-ից Լեռնային Ղարաբաղից բռնի տեղահանված (այսուհետ՝ Շահառու)՝ կյանքի դժվարին իրավիճակում հայտնված, անհետաձգելի օգնության կարիք ունեցող անձանց սոցիալ-տնտեսական առաջնային կարիքները բավարարելու անհրաժեշտությամբ։
1.1. Կարգավորման հարաբերությունների ներկա վիճակը և առկա խնդիրները 
Լեռնային Ղարաբաղից բռնի տեղահանված ավելի քան 100 000 անձինք 2023 թվականի սեպտեմբերի 19-ից բնակություն են հաստատել Հայաստանի Հանրապետությունում՝ հայտնվելով ծանրագույն սոցիալ-տնտեսական վիճակում: Պետությունը ձեռնարկել է նրանց կացարանով ապահովելու խնդիրները լուծելու համապատասխան քայլեր՝ հոգալու Շահառուների առաջնային սոցիալական կարիքները: Միաժամանակ անհրաժեշտ է ձեռնարկել լրացուցիչ միջոցներ՝ Շահառուներին սնունդով և առաջին անհրաժեշտության այլ իրերով և պարագաներով ապահովելու համար: Մասնավորապես, անհրաժեշտություն է առաջացել, որպես սոցիալական աջակցություն, նրանց տրամադրել մարդասիրական օգնություն կամ ՀՀ կառավարության միջոցներով ձեռք բերած սննդամթերք, հագուստ, կոշիկ, հիգիենայի միջոցներ, երեխաների խնամքի պարագաներ, առաջին անհրաժեշտության այլ ապրանքներ, հատուկ տրանսպորտային միջոցներ, դեղեր, բժշկական սարքեր և սարքավորումներ, ինչպես նաև Հայաստանի Հանրապետության օրենսդրությամբ չարգելված այլ ապրանք:
1.2. Առկա խնդրի առաջարկվող լուծումը 
Առկա խնդիրներին լուծում տալու նպատակով առաջարկվում է ընդունել ներկայացվող նախագիծը, որով 2023 թվականի սեպտեմբերի 19-ից Հայաստանի Հանրապետությունում բնակվող Շահառուներին կտրամադրվի գնահատված կարիքների հիման վրա սոցիալական աջակացություն՝ առաջին անհրաժեշտության կարիքները հոգալու համար:

2. Կարգավորման առարկան 
Ներկայացվող նախագծով կարգավորվում են 2023 թվականի սեպտեմբերի 19-ից Հայաստանի Հանրապետությունում բնակվող Շահառուներին պետական գերատեսչությունների համագործակցված և ներդաշնակ գործողությունների միջոցով և առաջնային գնահատված կարիքների հիման վրա տրամադրվող՝ մարդասիրական օգնության բաշխման հետ կապված հարաբերությունները:

3. Իրավական ակտի կիրառման դեպքում ակնկալվող արդյունքը
Նախագծի ընդունման պարագայում որոշակի չափով կբավարավեն 2023 թվականի սեպտեմբերի 19-ից Հայաստանի Հանրապետությունում բնակության հաստատած Շահառուների առաջնային կարիքները, ինչն էլ իր հերթին կմեղմի նրանց սոցիալա-տնտեսական վիճակը և կթուլացնի սոցիալական լարվածությունը:

	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծով ՀՀ պետական բյուջեի եկամուտների և ծախսերի հնարավոր ավելացում կամ նվազեցում չի նախատեսվում:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը չի բխում ռազմավարական փաստաթղթերից:
